Rik. Kost. 40/16

QORTI KOSTITUZZJONALI
IMHALLFIN

S.T.O. PRIM IMHALLEF JOSEPH AZZOPARDI
ONOR. IMHALLEF GIANNINO CARUANA DEMAJO
ONOR. IMHALLEF ANTHONY ELLUL

Seduta ta’ nhar il-Gimgha 27 ta’ Marzu 2020
Numru 1
Rikors numru 40/16SM
Alfred Baldacchino, Regency Estates Limited u Westminister
Securities Limited (C-2830)
V.

L-Avukat Generali u d-Direttur tal-Qorti Civili u Tribunali u b’digriet
datat it-8 ta’ Marzu, 2017, gie kjamat in kawza d-Direttur tal-Artijiet

u b’digriet datat is-7 ta’ Novembru 2017 sostitwit
bl-Awtorita tal-Artijiet

[I-Qorti:

1. Dan huwa appell tal-attur u tas-socjetajiet attrici minn sentenza
moghtija mill-PrimAwla  tal-Qorti  Civili fil-kompetenza taghha
kostituzzjonali fis-26 ta’ April 2019 li biha ma sabet |-ebda ksur tad-dritt
fundamentali ghas-smigh xieraq protett kemm bl-Artikolu 6 tal-

Konvenzjoni Ewropea ghall-Protezzjoni tad-Drittijiet tal-Bniedem u tal-

Libertajiet Fundamentali (“il-Konvenzjoni Ewropea”) kif ukoll bl-Artikolu
39 tal-Kostituzzjoni ta’ Malta (“il-Kostituzzjoni”) bil-mod ta’ kif ir-registratur
tal-qorti ddecieda li jintaxxa I-kawtela li kellha tithallas minnhom bhala
garanzija ghall-ispejjez tal-appell taghhom matul I-andament tal-
pro¢eduri Civili fl-ismijiet Id-Direttur tal-Artijiet v. Alfred Baldacchino et

(Rik. Nru. 869/2007).

2. lI-fatti li wasslu ghal din il-kawza gew imfissra hekk fis-sentenza

appellata:

“16.1. llli r-rikorrenti odjerni kienu parti fil-proc¢edura fl-ismijiet 1d-Direttur
tal-Artijiet vs Alfred Baldacchino et, Rikors Guramentat Numru
869/2007, deciza in prim’istanza fit-30 ta’ Novembru, 2011, (ara fol. 58),
liema process hu wkoll allegat mal-atti odjerni;

“16.2. llli essenzjalment il-pro¢edura indikata fil-paragrafu precedenti
kienet tirrigwarda talba ghall-kundanna ghall-hlas ta’ danni rizultat ta’
agir abbuziv daparti tal-intimati — ir-rikorrenti odjerni;

“16.3. llli essenzjalment I-imsemmija procedura giet:
“16.3.1. Deciza favur id-Direttur hemm rikorrenti;

“16.3.2. llli s-soc¢jetajiet intimati hemm indikati kienu kkundannati
jhallsu danni fl-ammont ta’ €438,090.00;

“16.4. llli I-intimati hemm indikati appellaw dik is-sentenza u d-Direttur
hemm rikorrenti wkoll ipprezenta appell in¢identali;

“16.5. llli ai termini tal-artiklu 249 tal-Kap 12 id-Direttur intimat fil-
proc¢edura odjerna [i.e. id-Direttur Qrati Civili u Tribunali] stabbilixxa I-
kawtela dovuta biex ikun jista’ jinstema I-appell de quo;

“16.6. llli fil-procedura tal-appell fuq riferita lI-appellanti hawn rikorrenti
issottomettew li ma kellhomx I-ammont mitlub ghall-kawtela u talbu biex
jigu ammessi ghall-garanzija bil-gurament, (ara fol. 25 tal-process in
appell anness mal-pro¢edura odjerna);

“16.7. llli I-appellanti de quo baqghu ma hallsux il-kawtela rikjesta;

“16.8. llli minn ricerka kondotta mid-Direttur tal-Artijiet irrizulta li Alfred
Baldacchino u s-socjetajiet ko-appellanti mieghu kellhom bizzejjed

mezzi biex jeffettwaw il-kawtela mitluba (ara fol. 28 tal-process tal-
appell);

“16.9. llli in vista tal-istess il-Qorti tal-Appell iddikjarat I-appell tal-istess
Baldacchino u tas-socjetajiet hemm mieghu indikati desert (ara fol. 28
tal-process tal-appell), u ddifferiet I-appell in¢identali sottomess mid-
Direttur de quo ghas-sentenza (ara fol. 28 tal-proc¢ess tal-appell);

“16.10. llli d-Deputat Registratur fil-Qorti tal-Appell xehdet dwar kif tigi
komputata I-kawtela u spjegat li (ara fol. 32):

“16.10.1. Din tinhadem fuq it-taxxa mahruga mill-Prim’Awla tal-
Qorti Civili;

“16.10.2. Tinhadem ukoll fuq I-ammont li jkun kristallizzat fl-istess
kawza in prim’istanza;

“16.10.3. llli fil-kkaz in ezami kien hemm kundanna ghall-hlas ta’
€438,090;

“16.10.4. llli fug I-ammont li jkun jidher fuq it-taxxa jizdied terz (1/3), tal-
appell, ghall-kawtela;

“16.10.5. llli dan hu xoghol mekkaniku li jiddependi fugq [-ammont gia’
ezistenti fit-taxxa mahruga;”.

3. L-attur u s-socjetajiet attrici fethu dawn il-pro¢eduri sabiex
jilmentaw dwar “il-prattika dwar kif tigi mahduma |-garanzija ghall-ispejjez
tal-appell, ossia il-kawtela™. Skont huma sofrew ksur tad-dritt
fondamentali taghhom ghal access effettiv ghall-qorti meta r-registratur
tal-Qorti wasal ghal somma bhala garanzija ghall-ispejjez tal-appell skont
[-ammont ta’ danni likwidat mill-ewwel Qorti, anke meta l-ammont ta’
danni hekk likwidat mill-ewwel Qorti kien ged jigi kkontestat. Huma

ghalhekk fethu |-proceduri odjerni fejn talbu lil din il-qorti sabiex:

“1) Tiddikjara li I-mezz ta’ intaxxar ai finijiet tal-kawtela, skont it-Tariffa
A u E tal-Kapitolu 12 tal-Ligijiet ta’ Malta waslu sabiex gie vjolat id-dritt
tar-rikorrenti ghal ac¢ess effettiv ghal-Qrati a tenur tal-artikolu 39 tal-

1 Ara fol 54 tal-process.

Kostituzzjoni ta’ Malta u l-artikolu 6(1) tal-Konvenzjoni Ewropeja ghad-
Drittijiet u Libertajiet tal-Bniedem kif ukoll I-artikolu 6 tal-Kapitolu 319
tal-Ligijiet ta’ Malta.

“2) Tiddikjara li I-mezz ta’ intaxxar fi¢-¢irkostanzi tal-kawza hawn fuq
surreferita waslet sabiex I-appell tar-rikorrenti gie dikjarat desert
minhabba in-nuqqas ta’ depozitu u hlas tal-kawtela b’mod lir-rikorrenti
gew deprivati mir-rimedju taghhom tal-appell li kien decisiv u fatali fl-
ezitu tal-proc¢eduri hawn fuq surreferiti u dan bi vjolazzjoni tad-dritt tar-
rikorrenti ghal access effettiv ghal-Qrati a tenur tal-artikolu 39 tal-
Kostituzzjoni ta’ Malta u l-artikolu 6(1) tal-Konvenzjoni Ewropeja ghad-
Drittijiet tal-Bniedem kif ukoll I-artikolu 6 tal-Kapitolu 319 tal-Ligijiet ta’
Malta.

“3) Taghmel dawk I-ordnijiet, tohrod dawk I-atti u taghti dawk id-direttivi
li tgis xierga sabiex twettaq, jew tizgura t-twettiq tad-dritt fundamentali
tar-rikorrent hekk kif sancit fl-artikolu 39 tal-Kostituzzjoni ta’ Malta u I-
artikolu 6(1) tal-Konvenzjoni Ewropeja ghad-Dirittijiet u Libertajiet tal-
Bniedem kif ukoll I-artikolu 6 tal-Kapitolu 319 tal-Ligijiet ta’ Malta inkluz
li thassar tirrevoka u tikkancéella s-sentenza fl-ismijiet “Direttur Tal-
Artijiet Vs Baldacchino Alfred Et” moghtija mill-Qorti tal-Appell (sede
Superjuri) nhar il-11 ta’ Marzu 2016, kif ukoll thassar tirrevoka u
tikkancella d-digriet moghti mill-istess Qorti fl-istess proceduri nhar it-
12 ta’ Jannar 2016 u konsegwentement tordna li jinstema l-appell tar-
rikorrenti, wara li tordna li I-kawtela tinhareg fuq taxxa mahduma skont
ir-rikors guramentat fil-kawza hawn fuq surreferita.

“4) Tiffissa kumpens dovut lill-esponenti minhabba dan il-ksur ta’
drittijiet taghhom hawn fuq indikati,

“5) Tordna I-hlas tal-kumpens hekk likwidat.
“Bl-ispejjez”.

4. ld-Direttur Qrati Civili u Tribunali ressaq is-segwenti
eccezzjonijiet:

“3. llli fil-meritu jinghad illi t-talbiet tar-rikorrenti huma infondati fil-fatt u
fid-dritt inkwantu fir-rigward tal-lanjanza tieghu rigward il-metodu ta’
intaxxar tal-kawtela bil-gima jinghad illi una volta I-ammont gie likwidat
fis-sentenza tal-Prim’lstanza, il-kawtela trid nec¢essarjament tinhadem
fuq l-ammont hekk likwidat fis-sentenza.

“4_ Il di piu jinghad ukoll illi una volta r-rikorrenti ghazlu I-procedura tal-
cautio iuratoria, dan fih innifsu jekwivali ghall-a¢¢ettazzjoni tal-istess
kawtela izda talbu lill-Qorti sabiex tezentahom milli jhallsu I-istess.

“5. llli kwantu ghal-lanjanza tar-rikorrenti li I-istess kawtela allegatament
¢ahhdithom mill-aécess ghall-Qorti jigi ribadit illi din il-lanjanza hija
infondata fil-fatt u fid-dritt u li I-esponenti mhux il-legittimu kontradittur

inkwantu l-esponenti kulma ghamel huwa li jahdem il-kawtela skont dak
li tipprovdi il-Ligi ai termini tal-Artikolu 249 (Kap.12) u in linea mal-
ammont likwidat fis-sentenza tal-Prim’lstanza. Ghalhekk inkwantu I-
lanjanza tar-rikorrenti hija diretta kontra I-Ligi li tistabilixxi |-kawtela |-
esponenti ma jwegibx ghall-istess. Minn naha I-ohra jekk il-lanjanza tar-
rikorrenti hija fuq i¢-¢ahda tal-cautio iuratoria, din ukoll ma jwegibx
ghaliha |-ec¢cipjenti.

“

“8. i fil-meritu I-esponenti jirrileva li ma kien hemm assolutament ebda
ksur tad-drittijiet fundamentali kif allegat mir-rikorrenti.

“9. Salvi, jekk ikun il-kaz, e¢¢ezzjonijiet ossia risposti ulterjuri.

“‘Ghaldaqgstant |-esponenti jitlob bir-rispett illi dina I-Onorabbli Qorti
joghgobha ti¢had in toto t-talbiet tar-rikorrenti bl-ispejjez kontra I-istess
rikorrenti”.

5. L-Avukat Generali ressaq is-segwenti eccezzjonijiet:

“

“4. Illi fil-mertu, it-talbiet tar-rikorrenti ghandhom jigu michuda fil-fatt u
fid-dritt peress li ¢-Cirkostanzi tal-kaz ma jirrapprezentaw I-ebda ksur
tad-drittijiet fundamentali tar-rikorrenti ai termini tal-Artikolu 39 tal-
Kostituzzjoni u I-Artikolu 6(1) tal-Konvenzjoni Ewropea ghall-
Protezzjoni tad-Drittijiet tal-Bniedem u Libertajiet Fundamentali u dan
ghar-ragunijiet segwenti li ged jigu hawn elenkati minghajr pregudizzju
ghal xulxin:

“4a. llli I-Prim Awla tal-Qorti Civili kienet helset lir-rikorrenti Alfred
Baldacchino mill-osservanza tal-gudizzju u llikwidat I-ammont dovut
minn Westminster Securities Limitedu minn Regency Estates Limited
fllammont ta’ €438,090 u dan in vista tal-ksur min-naha tal-kumpanniji
rikorrenti ta’ diversi kundizzjonijiet tac¢-cens, kif ukoll minhabba Ii
baqghu fl-okkupazzjoni tal-fond in kwistjoni anki wara li skadiet il-
koncessjoni enfitewtika temporanja.

“4b. lz-zewg kumpanniji appellaw minn din id-decizjoni, u I-
Kummissarju tal-Artijiet ressaq appell in¢identali fejn gajjem I-aggravju
li Alfred Baldacchino ghandu jinzamm responsabbli b’'mod personali
ghall-hlas tad-danni likwidati;

“4¢. Illi Pdan il-waqt sar rikors da parti tar-rikorrenti fejn gie sottomess li
ma kellhomx [-ammont mitlub mill-Qorti bhala kawtela. Sabiex jirribatti
din is-sottomissjoni, il-Kummissarju tal-Artijiet ghamel ricerka fir-
Registru Pubbliku dwar l-assi ta’ Alfred Baldacchino, u minn dawn ir-
ricerki harget il-verita’, li kienet tmur palezement lil hinn minn dak li r-
rikorrent Baldacchino kien ged isostni quddiem il-Qorti tal-Appell sede
Superjuri. Incredibile dictu i r-ricerki wrew fid-deher Ili Alfred
Baldacchino pprova jgarraq bil-Qorti tal-Appell Sede Superjuri ghaliex
fil-fatt huwa ghandu bosta proprjetajiet (fosthom villa fMarsaxlokk

b’territorju estensiv) u sopra corna bastonate, madwar sitt snin ilu kien
ircieva kumpens minghand il-Gvern fl-ammont ta’ aktar minn €600,000
liema somma kienet tirrigwarda hlas ghal danni allegatament sofferti
minnu watra li nbniet il-power station fDelimara;

“4d. Illi gustament, meta xtarret dawn ir-ricerki u din l-informazzjoni,
flimkien ma’ dak li kien ged jipprova jirrileva r-rikorrenti, I-Onorabbli
Qorti tal-Appell fis-Sede Superjuri taghha ddikjarat I-appell tar-rikorrenti
dezert minhabba li rrizulta ¢ar li hu kellu bizzejjed mezzi u assi minn
fejn seta’ jhallas il-kawtela li kienet tammonta ghal €17,367, li meta
mgabbla mal-ammont ta’ €600,000 li réieva minghand il-Gvern, titlef
hafna mill-enormita’ li r-rikorrenti ged jippruvaw ixiddulha fit-tieni pagna
tar-rikors taghhom;

“4e. llli huwa evidenti li r-rikorrenti ged jippruvaw jingdew b’mod skorrett
b’din I-Onorabbli Qorti sabiex jippruvaw itawlu z-zmien jew sahansitra
jevitaw ghal kollox li jhallsu I-ammont dovut minnhom fuq il-pretest |i I-
mod tal-intaxxar ai finijiet ta’ kawtela huwa zbaljat u wassal ghac¢-¢ahda
taghhom ghall-a¢cess tal-Qorti;

“4f. i kienu r-rikorrenti stess li gabu I-gebla fug sagajhom meta
sostnew li m'ghandhomx flus bizzejjed sabiex ihallsu |-kawtela. Li kieku
hallsuha, kif jaghmel haddiehor, jew wrew b’'mod c¢ar lill-Qorti li ma
kellhomx minn fejn ihallsu, kienu jkunu fposizzjoni li jmexxu bl-appell
taghhom. Ghalhekk kien il-qerq taghhom stess li wassal lill-Qorti tal-
Appell sabiex tiddikjara I-appell taghhom bhala dezert;

“49. Fid-dawl tal-prin€ipju volenti non fit injuria, kienu r-rikorrenti stess
li gabu lilhom innifishom fdin is-sitwazzjoni u l|-attakk taghhom fugq il-
mod tal-intaxxar ai finijiet ta’ kawtela, fl-umli opinjoni tal-esponent,
ixaqgleb lejn il-fieragh;

“4h. Illi minkejja li r-rikorrenti ged isostnu li -mod kif tinhadem il-kawtela
huwa zbaljat, ma wrewx b’liema mod dan huwa erronju, jew Kkif fil-fatt
din il-kawtela ghandha tinhadem;

“4i. In fine, ir-rikorrenti ma jistghux juzaw dawn il-proc¢eduri u din I-
Onorabbli Qorti bhallikieku kienet Qorti tat-Tielet Istanza biex minflok
jghaddu mill-bieb jittantaw jghaddu mit-tieqa;

“5. Salv e¢¢ezzjonijiet ulterjuri.

“‘Ghaldagstant, |-esponenti jitolbu bir-rispett lil din I-Onorabbli Qorti
joghgobha tichad il-pretensjonijiet kollha tar-rikorrenti kif dedotti fir-
rikors promotur bhala infondati fil-fatt u fid-dritt stante li r-rikorrenti ma
sofrew |-ebda ksur tad-drittijiet tal-bniedem u I-libertajiet fondamentali.

“Bl-ispejjez kontra I-istess rikorrenti”.

6. |d-Direttur tal-Artijiet ressaq is-segwenti e¢cezzjonijiet:

“llli I-kwestjoni odjerna tgajmet wara li sar appell mir-rikorrenti minn
sentenza moghtija mill-Prim Awla tal-Qorti Civili fl-ismijiet ‘Direttur tal-

Artijiet vs Baldacchino Alfred eta’ nhar it-30 ta’ Novembru 2011, fejn
dik I-Onorabbli Qorti kienet illikwidat danni fl-ammont ta’ erba’ mija u
tmienja u tletin elf u disghin ewro (€438,090) li kellhom jithallsu minn
Regency Estates Limited (C 237) u minn Westminster Securities
Limited (C 2830) wara li nstab li kien hemm ksur tal-kundizzjonijiet ta’
koncessjoni enfitewtika temporanja li giet fi tmiemha fI-1994, u minkejja
dan, iz-zewg socjetajiet atturi, krew il-fond mertu tal-proc¢eduri quddiem
il-Prim Awla lil terzi, kif ukoll kisru numru ta’ kundizzjonijiet ohra. L-
ewwel Qorti lliberat lil Alfred Baldacchino personalment minn
responsabbilita’, u din il-parti tad-decizjoni wasslet ghal appell
in¢identali li gie intavolat mid-Direttur tal-Artijiet, li hass li Alfred
Baldacchino ma kellux jigi ezonerat mir-responsabbilita’ legali.

“Illi sabiex is-socjetajiet rikorrenti setghu jressqu s-sottomissjonijiet
taghhom quddiem il-Qorti tal-Appell, huma ntalbu jhallsu kawtela, fl-
ammont ta’ €17,367, liema ammont I-appellanti ddecidew li ma jhallsux.
Kien in segwitu ghal dan li |-Qorti tal-Appell iddecidiet li l-appell
imressag mis-socjetajiet Regency Estates Limited u Westminster
Securities Limited ghandu jigi ddikjarat dezert, filwaqt li zammet ferm il-
jeddijiet tad-Direttur tal-Artijiet fir-rigward tal-appell in¢identali mressaq
minnu. Fil-fatt, il-Qorti tal-Appell, b’sentenza moghtija nhar il-11 ta’
Marzu 2016, iddecidiet li tilga’ I-appell in¢identali mressaq mid-Direttur
tal-Artijiet, u ddecidiet |i Alfred Baldacchino ghandu jinzamm
responsabbli personalment b’mod solidali mas-socjetajiet I-ohra, ghad-
danni li sofra d-Direttur tal-Artijiet.

“Illi r-rikorrenti geghdin issa jitolbu lil din I-Onorabbli Qorti ssib li hemm
ksur tal-jeddijiet fundamentali taghhom partikolarment minhabba li I-
mod li bih giet intaxxata |-kawtela.

“1. llli preliminarjament, I-esponent jec¢epixxi illi r-rikorrenti kienu huma
li nagsu, fl-istadju tal-appell, li jaghmlu I-hlas tal-kawtela mitluba
minnhom. Lill-Qorti tal-Appell irrizultalha b’mod ampju, mil-provi li
tressqu mid-Direttur tal-Artijiet seduta stante, li r-rikorrent Alfred
Baldacchino kien ha kumpens sostanzjali bhala hlas ta’ danni li
allegatament hu sofra meta nbniet il-power station ta’ Delimara, proprju
mid-Direttur tal-Artijiet ftit snin gabel, u ghaldagstant kienet ghal kollox
fiergha l-istgarrija tieghu li hu ma kellux il-mezzi necéessarji sabiex
jaghmel tajjeb hu ghall-hlas tal-akwtela mitlub, u dan meta |-ammont
tal-kawtela kien ammont irrizorju ferm meta kkomparat mal-ammont ta’
kumpens |i hu kien inghata madwar sitt snin gabel. Dan apparti
proprjetajiet u assi ohra li anki jekk mhux likwidi, il-Qorti tal-Appell
iddecidiet li kienu sostanzjali bizzejjed biex ixejnu I-istgarrija li saret mir-
rikorrenti li ma kellux il-mezzi nec¢essariji biex ihallas il-kawtela.

“2. i preliminarjament ukoll, |-esponent jeccepixxi li r-rikorrenti
m’gharfux jaghmlu uzu mir-rimedji ordinarji li kellhom ghad-
dispozizzjoni taghhom, stante li jekk I-ilment ewlieni taghhom kien
minhabba fil-mod kif gie kkomputat [-ammont tal-kawtela, huma kien
messhom attakkaw |-ammont tat-taxxa quddiem il-Qorti tal-Appell, u
mhux jifthu kawza kostituzzjonali li permezz taghha qeghdin jippruvaw

jghidu li l-ammont tal-kawtela illedielhom il-jeddijiet kostituzzjonali
taghhom.

“3. llli in via preliminari, I-esponent gieghed umilment jitlob li mal-atti ta’
dawn il-pro¢eduri jigu allegati I-atti tar-rikors numru 869/2007/1 fl-
ismijiet Direttur tal-Artijiet vs Alfred Baldacchino, Regency Estates
Limited (C 237) Westminster Securities Limited (C 2830).

“4. lli fil-mertu, i¢-Cirkostanzi tal-kaz ma jirrapprezentaw I-ebda ksur tal-
jeddijiet fundamentali tar-rikorrenti kif protetti bl-Artikoli 39 tal-
Kostituzzjoni u I-Artikolu 6(1) tal-Konvenzjoni Ewropea ghad-Drittijiet
tal-Bniedem u Libertajiet Fundamentali, u dan minhabba li ¢-¢irkostanzi
li taw lok ghall-pro¢eduri quddiem il-Qorti tal-Appell kienu attribwiti ghal
nuggasijiet da parti tar-rikorrenti li finalment wasslu biex dawn instabu
hatja ta’ ksur tal-obbligi kontrattwali taghhom, u gew ikkundannati
jhallsu danni likwidati fllammont ta’ €438,090. Kien fil-mument li r-
rikorrenti ntalbu jhallsu I-kawtela dovuta lill-Qorti tal-Appell, li dawn
ressqu rikors fejn ec¢éepew li huma ma kellhomx il-mezzi finanzjarji
rikjesti sabiex jaghmlu I-hlas mitlub. Bhala risposta ghal dan, id-Direttur
esponent ghamel ricerka fir-Registru Pubbliku sabiex jara x'assi
ghandhom is-socjetajiet rikorrenti u r-rikorrent fismu personali, filwaqt
li ricerka ohra li saret internament fir-rekords mizmuma mid-Dipartiment
tal-Artijiet wasslet ghar-rivelazzjoni li Alfred Baldacchino fismu
personali, kien irceva kumpens mill-istess Dipartiment tal-Artijiet wara
li hu fetah kawza ghad-danni allegatament sofferti minnu b’rabta mal-
bini tal-power station ta’ Delimara. Ir-ricerka estensiva li saret fir-
Registru Pubbliku wasslet ghas-sejbien ta’ diversi proprjetajiet i
fughom ir-rikorrenti jippercepixxu dhul konsistenti fi ¢nus u titoli ohra,
filwaqt li ghal xi zmien ir-rikorrent Alfred Baldacchino kien sid ta’
proprjeta’ fMarsaxlokk li kienet tikkonsisti minn villa b’territorju estensiv
maghha.

“5. llli kien in vista ta’ dan li meta r-rikorrenti ppruvaw jipperswadu lill-
Onorabbli Qorti tal-Appell li ma kellhomx il-mezzi finanzjarji rikjesti
sabiex jaghmlu I-hlas tal-kawtela, dik il-Qorti, gustament qieset li mill-
assjem tal-provi li kellha quddiemha, li fosthom kien hemm kopja tac-
¢ekk mahrug mid-Dipartiment tal-Artijiet li kien jirrapprezenta I-hlas li
sar lil Alfred Baldacchino fismu personali, din qieset li r-
rapprezentazzjonijiet tar-rikorrenti kienu garriega u li ma kienx minnu
dak li kienu geghdin jghidu li huma m’ghandhomx mezz sabiex ihallsu
dak dovut minnhom lill-Qorti. Barra minn hekk, Alfred Baldacchino
nghata ¢-¢ans li jixhed via voce f'dawk il-proc¢eduri, u m’gharafx jispjega
lill-Onorabbli Qorti tal-Appell il-flus li réieva fkumpens u d-dhul i
ppercepixxa mill-bejgh ta’ proprjetajiet li kellu fismu tul is-snin,
x’ghamel bihom jew fejn investihom.

“6. llli minn dan ghandu jirrizulta lil din I-Onorabbli Qorti li r-rikors odjern
tressaq biss sabiex itawwal inutiiment iz-zmien Ii fih ir-rikorrenti
ghandhom jaghmlu [-hlasijiet dovuti minnhom. Kienu biss I-
asserzjonijiet qarrieqa taghhom u r-rapprezentazzjonijiet ghal kollox
inveritieri li ghamlu lill-Onorabbli Qorti tal-Appell Ii wasslu lir-rikorrenti
biex l-appell taghhom jigi ddikjarat dezert. Is-sistema legali kif inhi

tipprovdi s-salvagwardji necessarji ghal smigh xieraq u ghal ac¢ess
adegwat ghas-sistema legali. Kienu r-rikorrenti li b’mod qarrieqi ghall-
ahhar ippruvaw jilaghbu I-karta li m’ghandhomx mezzi finanzjarji biex
jaghmlu tajjeb ghall-hlas mitlub minnhom, u dan meta I|-pro¢edura li
kellhom quddiem il-Qorti tal-Appell kienet wahda li §abithom f’konfront
mal-istess entita’ i ftit tas-snin gabel kienet ghadha kemm hallsithom
ammont ta’ kumpens sostanzjali.

“7. lli r-rikorrenti naqgsu li jispjegaw lil din I-Onorabbli Qorti b’liema mod
il-komputazzjoni ta’ kif ghandha tigi kkalkolata I|-kawtela hi wahda
zbaljata.

“8. llli I-proc¢eduri kostituzzjonali mhumiex mahsuba biex iservu bhala
Qorti tat-Tielet Istanza biex dak li ie ddikjarat fieragh u null sahansitra
mill-Onorabbli Qorti tal-Appell jipprova jigi ssanat permezz ta’ proceduri
kostituzzjonali.

“0. Salvi e¢cezzjonijiet ulterjuri.

“‘Ghaldagstant, I-esponent gieghed umilment jitlob lil din [-Onorabbli
Qorti joghgobha tichad il-pretensjonijiet tar-rikorrenti kif dedotti fir-rikors
promutur bhala infondati fil-fatt u fid-dritt, u dan stante li huma ma
sofrew |-ebda ksur tal-jeddijiet fundamentali taghhom.

“Bl-ispejjez”.

7. L-ewwel Qorti ddecidiet hekk:
“46.1. Tiddikjara li l-intimat Avukat Generali mhux il-legittimu
kontradittur ghall-pro¢edura in dizamina u tilliberah mill-osservanza tal-
gudizzju;

“46.2. Tirrespingi t-talbiet kollha tar-rikorrenti;

“46.3. Tirrespingi wkoll it-tieni (2) risposta tad-Direttur Qrati Civili u
Tribunali;

“46.4. Bl-ispejjez ta’ din il-procedura kontra r-rikorrenti in solidum”.

8. ll-konsiderazzjonijiet (li huma rilevanti ghall-appell tal-attur u tas-
socjetajiet attrici) li wasslu lill-ewwel Qorti ghad-decizjoni taghha gew

imfissra hekk fis-sentenza appellata:

“Ikkunsidrat:

“17. i r-rikorrenti jsostnu li I-metodologija ta’ kif inhadmet il-kawtela
kienet zbaljata;

“18. llli ghalhekk inkisru d-drittijiet fundamentali tar-rikorrenti fuq
lamentati;

“19. llli min-naha taghhom I-intimati jirrespingu l-allegazzjonijiet tar-
rikorrenti;

“20. Ili permezz tan-nota datata t-22 ta’ Gunju, 2017, ir-rikorrenti
jissottolineaw li I-ilment minnhom hawn intavolat jirrigwarda |-prattika kif
tigi mahduma |-kawtela ghall-ispejjez tal-appell, senjatament, li tali
garanzija tinhadem fuq is-somma likwidata mill-ewwel Qorti, (ara fol.
54);

“

“Ikkunsidrat:
“34.0. llli fuq il-mertu jinghad sintetikament is-segwenti:

“34.1. llli I-lanjanza in dizamina tirrigwarda |l-artiklu 6 tal-
Konvenzjoni li jipprovdi s-segwenti:

“34.2. llli fdan ir-rigward issir referenza ghas-sentenza tal-
Prim’Awla tal-Qorti Civili fl-Atti tar-Referenza tad-29 ta’ Novembru,
2002, mill-Bord tal-Arbitragg dwar Artijiet fl-Atti tar-Rikors (Numru
14/2001) fl-ismijiet Kummissarju tal-Artijiet vs. Violet Briffa et, datata d-
29 ta’ April, 2004, li rriteniet is-segwenti:

“F’dan il-wagqt, tajjeb li wiehed ifakkar li wiehed mill-elementi ewlenin tal-
artiklu 6 hu li jiggarantixxi lill-individwu |-jedd ta’ a¢¢ess ghal qorti jew
tribunal imparzjali, ghad-determinazzjoni tad-drittijiet Civili tieghu. Meta
tali jedd ikun mi¢hud lilu, ikun hemm ksur tal-artiklu 6, ghaliex I-ac¢ess
irid ikun wiehed effettiv u mhux biss tejoretiku jew jiddependi mir-rieda
ta’ haddiehor”;

“34.3. llli konsegwentement jigi sottolineat |i d-dritt ghall-ac¢ess effettiv
ghall-gustizzja hu meqjus bhala dritt essenzjali ghall-harsien shih tad-
dritt ghal smigh xieraq kif sancit fil-Kostituzzjoni u fil-Konvenzjoni;

“Ikkunsidrat
“35. llli minn ezami tal-atti kopjuzi pprezentati in atti jirrizulta —
kuntrarjament ghal dak allegat mir-rikorrenti — li I-ligi tathom acéess
komplut u indisturbat ghal rimedju quddiem qorti imparzjali u
indipendenti;
“36. llli in effetti jirrizulta li huma intavolaw appell mis-sentenza in

prim’istanza datata t-30 ta’ Novembru, 2011;

“37. Ml fih innifsu dan il-fatt jissottolinea li ma kien hemm assolutament
xejn x'izomm lir-rikorrenti odjerni (hemm intimati) milli jac¢edu ghall-
gorti biex tanalizza I-lanjanzi taghhom;

“38. |l I-fatt li I-istess rikorrenti kellhom hemm ihallsu |-garanzija in
dizamina ma jnehhix il-jedd taghhom ghall-ac¢ess ghall-istess gorti;

“39. i ghandu jkun pacifiku li I-kawtela in dizamina bl-ebda mod ma
tista’ titgies i hi xi restrizzjoni e¢cessiva jew drakonika stante li, minkejja
I-istess kawtela, id-dritt ta’ access ghall-qorti jibqa’ garantit, assikurat u
effettiv;

9.

“40. i jirrizulta li kienu r-rikorrenti stess, hemm intimati, li minn
jeddhom ghazlu li jirrinunzjaw ghall-pro¢cedura meta ghazlu li ma
jhallsux il-garanzija mitluba;

“41. Illi di piu’ meta sar l-approfondiment necessarju biex jigi stabbilit
jekk verament I-istess rikorrenti hemm indikati kellhomx finanzi
bizzejjed biex jissodisfaw |-imsemmija kawtela instab li I-allegazzjoni
taghhom ma kienitx tregi u konsegwentement, respinta,

“42. lli kif ritenut fis-sentenza tal-Prim’Awla tal-Qorti Civili fl-ismijiet
Avukat Leslie Grech proprio et nomine et vs. Nazzareno Vassallo et,
datata |-15 ta’ Lulju, 2014:

“ll-jedd ta’ access ghal qorti jew tribunal bhala attribut tal-jedd ghal
smigh xieraq ikun sodisfatt jekk jista’ jinghata lil persuna bhal dik rimedju
tant il-ligijiet fis-sehh, ukoll jekk dak ir-rimedju jista’ jkun cirkoskritt jew
regolat b’dispozizzjonijiet ohra tal-ligi”;

“43. i konsegwentement ghandu jirrizulta pacifiku li d-dritt ghal smigh
xieraq kif sancit fil-Kostituzzjoni u fil-Konvenzjoni gie debitament
sodisfatt fil-konfront tar-rikorrenti nonostante I-obbligu tal-pagament tal-
garanzija involuta,

“44. llli ghalhekk l-allegazzjoni tar-rikorrenti fir-rigward ghandha tigi
respinta;

“Ikkunsidrat:

“45.0. llli fir-rigward tal-allegazzjoni ta’ ksur tal-artiklu 39 tal-
Kostituzzjoni jinghad sintetikament is-segwenti:

“4.5.2. llli a skans ta’ ripetizzjoni inutili, ghall-istess ragunijiet
elenkati tanht il-konsiderazzjonijiet rigwardanti l-artiklu 6 tal-
Konvenzjoni, (ara paragrafu numru erbgha u tletin punt zero, (34.0.),
sal-paragrafu numru erbgha u erbghin, (44.), aktar gabel), jinghad lima
tirrizulta l-ebda vjolazzjoni tal-artiklu 39 tal-Kostituzzjoni hawn in
dizamina;

“Ikkunsidrat:

“46.0. Illi in vista tas-suespost din il-gorti hi sodisfatta li r-rikorrenti ma
pprovatx it-talbiet taghha skont il-ligi...”.

L-attur u s-socjetajiet attrici appellaw b’rikors tal-15 ta’ Mejju

2019 li ghalih wiegeb I-Avukat Generali fl-4 ta’ Gunju 20109.

10.

Nibdew bl-ewwel aggravju tal-appellanti li jolgot il-mertu tal-

pro¢eduri odjerni u li bih jargumentaw li l-ewwel Qorti waslet ghal

11



Rik. Kost. 40/16

konkluzjoni zbaljata meta ma sabet |-ebda ksur tad-dritt fondamentali
taghhom ghal smigh xieraq. L-appellanti jsostnu li huma sofrew ksur ta’
dan id-dritt fondamentali taghhom meta d-Direttur tal-Qorti ntaxxa I-
proceduri ¢ivili fug I-ammont ta’ danni likwidat mill-ewwel Qorti meta |-
istess ammont mhux biss kien ghadu sub iudice izda kien ukoll proprju
mertu tal-appell tal-appellanti. Jghidu li minhabba fhekk spi¢¢aw intalbu
jhallsu ammont ta’ kawtela ferm oghla mill-ammont li kieku kellhom ihallsu
kieku l-garanzija giet mahduma fugq it-tip ta’ kawza, cioe" likwidazzjoni ta’
danni li sal-hin tas-smigh tal-appell kien ghadu in¢ert. Skont huma, il-
metodologija li giet adoperata mid-direttur tal-qorti ghall-fini tal-kawtela
kienet zbaljata u fil-fatt wasslet sabiex I-appellanti ntalbu jhallsu ammont
ezagerat bhala kawtela, ammont li kien impossibli li jhallsu. Dan kollu
¢ahhadhom mid-dritt fondamentali taghhom ghall-ac¢ess ghall-gorti
peress li ma setghux ikomplu bl-appell taghhom li §ie dikjarat dezert. |Zidu
jghidu li -ammonti li ntrebhu minnhom fil-passat huma irrilevanti ghall-fini

tal-proceduri odjerni.

11. Ifissru dan |-ewwel aggravju taghhom hekk:

“Illi jidher li I-Ewwel Onorabbli Qorti nagset milli tapprezza I-punt krucjali

tal-kawza kollha, fis-sens li ddikjarat nuqgas ta’ vjolazzjoni
sempli¢éiment fuq punti generali minghajr ma qieset il-kwistjoni in
funditus.

“llli I-Ewwel Onorabbli Qorti jidher li ezaminat biss il-fatt li I-appellanti
kellhom ac¢cess u dan stante li setghu u fil-fatt hejjew rikors ghal-cautio
iuratoria. Dan, ghal-Ewwel Onorabbli Qorti fisser li ma kien hemm I-
ebda impediment ghall-a¢¢ess quddiem Qorti indipendenti u imparzjali.
Bid-dovut rispett, l-argument tal-appellanti jmur ferm oltre din I-
illustrazzjoni kemmxejn simplistika.

12

“Ili I-lanjanza tal-appellanti tikkon¢erna I-fatt li, kif irrizulta mill-provi
fdawn il-pro¢eduri, d-Direttur intaxxa |-pro¢eduri ¢ivili fuq l-ammont
likwidat, meta I-istess ammont mhux biss kien ghadu sub iudice izda
kien ukoll proprju mertu tal-appell tal-appellanti. Dan ghalhekk fisser lid-
Direttur stess intaxxa I-proc¢eduri ai fini ta’ garanzija fuqg ammont li skont
hu ma kienx sejjer jinbidel fl-appell.

“llli minhabba f'dan, |-appellanti spi¢¢caw b’ammont ta’ kawtela ferm lil-
hinn minn din li kienet sejra tkun kieku I-garanzija giet mahduma fuq it-
tip ta’ kawza, cioe’ likwidazzjoni ta’ danni li sal-hin tas-smigh tal-appell
kien ghadu incert.

“‘Huwa propju dan li wassal ghal-ammont ta’ hlas ta’ kawtela dagqshekk
gholi. B’'din il-metodologija, I-appellanti spi¢¢aw fl-impossibilita’ li jhallsu
garanzija imhaddma qisu l-ammont ta’ danni kien diga’ finalizzat! Dan
wassal li ma setghux jkomplu bl-appell taghhom li gie dikjarat dezert
dakinhar stess, b’mod fatali ghalihom. Huwa dan kollu li kellu jigi
ezaminat bir-reqga u mhux sempli¢ciment rendikont ta’ principji generali.

“Illi kif ukoll intgal fin-nota ta’ sottomissjonijiet finali tal-appellanti, liema
argument hemm mfissra jidher li gew skartati in toto mill-Ewwel
Onorabbli Qorti, I-Qorti Ewropea tad-Drittijiet u Libertajiet Fundamentali
tal-Bniedem diga’ kellha okkazjoni tezamina lanjanzi simili, u dan bl-
approfondiment dovut.

“Ili fis-sentenza fl-ismijiet Kreuz vs Polonja (App Nru: 28249/1995)
deciza fid-19 ta’ Gunju 2001 kienet investigat din il-materja u sabet
ammont ta’ hlas e¢¢essiv. L-ammont impost kien ekwivalenti ghal sena
paga fil-Polonja ta’ dak iz-zmien. Qabel ma kkonkludiet billi sabet
vjolazzjoni kif gieghed jintalab illum, galet ukoll li harsa soggettiva tal-
finanzi ta’ dak l-applikant ma kienx accettabbli bhala gustifikazzjoni
ghall-imposizzjoni ta’ tali hlas. Dik il-Qorti enuncjat is-segwenti dictum:

“66. Assessing the facts of the case as a whole and having regard to
the prominent place held by the right to a court in a democratic society,
the Court considers that the judicial authorities failed to secure a proper
balance between, on the one hand, the interest of the State in collecting
court fees for dealing with claims and, on the other hand, the interest of
the applicant in vindicating his claim through the courts. The fee
required from the applicant for proceedings with his aciton was
excessive. It resulted in his desisting from his claim and in his case
never being heard by a court. That, in the Courta’ s opinion, impaired
the very essence of his right of access.

“67. For the above reasons, the Court concludes that the imposition of
the court fees on the applicant constituted a disproportionate restriction
on his right of access to a court. It accordingly finds that there has been
a breach of Article 6 para 1 of the Convention.

‘i wkoll,  b’antiCipazzjoni ghar-ripetizzjoni  tal-argumenti i

probabbilment sejrin ikun imressqa mill-appellati, I-argument i |-
appellanti jew minn minnhom matul iz-zmien kienu involuti u rebhu

numru ta’ kawzi ma jfisser xejn. L-ammonti li ntrebhu fil-passat jwassal
biss ghal ezaminazzjoni sempli¢iment soggettiva, li m’ghandhiex post
f'dak rikjest f'dan il-proceduri.

“llli fdan is-sens I-appellanti jaghmlu referenza ghas-sentenza fl-ismijiet
Jedamski u Jedamska vs Polonja (Applikazzjoni numru 73547/01)
moghtija mill-Qorti Ewropeja nhar is-26 ta’ Lulju 2005 fejn, qabel ma
nstabet vjolazzjoni bhal dik mitluba fdawn il-pro¢eduri intgal hekk:
“62. The applicants had been involved in other civil proceedings at the
material time, and the relevant courts, when setting the court fees, relied
to a considerable degree on the assumption that being involved in a
number of proceedings would in itself imply the necessity of paying the
court fees. On that basis, they came to the conclusion that the
applicants should have taken into account the need to secure in
advance sufficient funds for the court fees (see paragraphs 25 and 27
above). To that assumption, the courts added the hypothesis that
transacting business on the stock exchange market and deriving
income from the farm proved the applicants’ ability to pay the court fees
(see paragraphs 25 and 27 above).
“63. The Court does not finds those grounds persuasive, in particular if
weighed against the importance of securing to a person “effective”
access to a court.

“Illi I-appellanti jqgisu li dan l-aggravju huwa gust u jimmerita konferma
minn din I-Onorabbli Qorti”.

12. F'dan |-ewwel aggravju taghhom Il-appellanti essenzjalment
jghidu illi I-ewwel Qorti waslet ghal konkluzjoni zbaljata meta ¢ahdet it-
talbiet taghhom u ddikjarat li ma kien hemm I|-ebda ksur tad-dritt

fundamentali taghhom ghas-smigh xieraq u dan peress li skont huma:

1. il-metodologija uzata mid-direttur tal-qorti ghall-fini tal-
kawtela kienet zbaljata peress li kien imissu ntaxxa I-pro¢eduri Civili fuq
it-tip ta’ kawza i.e. likwidazzjoni ta’ danni li sal-hin tas-smigh tal-appell
kien ghadu incert, u mhux fug I-ammont likwidat mill-ewwel Qorti, ammont

li Kien ghadu sub iudice u li propju mertu tal-appell taghhom;

2. l-ammont i gew mitluba jhallsu bhala kawtela ghall-

intavolar tal-appell taghhom kien wiehed eécessiv;

3. l-appellanti ma setghux ikomplu bl-appell taghhom
minhabba i kien impossibbli ghalihom |i jhallsu dan [-ammont bhala

kawtela;

4. [-ewwel Qorti ma jmisshiex ikkonsidrat I-ammonti li ntrebhu
mill-appellanti fil-passat qabel ma waslet ghall-konkluzjoni taghha dwar

il-mertu tal-pro¢eduri odjerni.

13. Din il-gorti ma tagbel xejn mar-ragunament tal-appellanti. Hu
minnu li fir-rikors guramentat Id-Direttur tal-Artijiet v. Alfred
Baldacchino et (869/2007) kien hemm talba ghal-likwidazzjoni tad-danni
li sofra l-attur. Ghalhekk originarjament |-attur ma kienx talab hlas ta’
somma determinata. Kien bis-sentenza tal-Prim’Awla tat-20 ta’
Novembru, 2011 li I-kumpanniji Regency Estates Limited u Westminster

Securities Limited kienu kundannati solidalment ihallsu bhala danni lill-

attur is-somma ta’ €438,090.

14. Skont |-Artikolu 249 tal-Kodi¢i ta’ Organizazzjoni u Proc¢edura
Civili, fil-kaz ta’ appell minn sentenza, il-garanzija ghall-ispejjez tal-appell
“‘ghandha tkun fis-somma stabbilita mir-registratur”. Jekk fis-seduta
appuntata ghas-smigh tal-appell jirrizulta li ma tkunx inghatat il-garanzija

ghall-ispejjez tal-kawza kif kontemplat fil-ligi, il-Qorti tal-Appell ghandha

“minnufih tghaddi biex tiddikjara I-appell dezert” (artikolu 209(1) tal-Kap.

12).

15. Owvvjament meta |-kumpaniji appellaw mis-sentenza tal-
Prim’Awla li kkundannathom ihallsu danni fl-ammont ta’ €438,090, f'dak
l-istadju kien hemm somma determinata ghal dak li jirrigwarda t-tielet
talba. Rita Falzon, deputat registratur fil-Qorti tal-Appell, spjegat il-mod

ta’ kif kienet stabbilita I-garanzija:-

“

.. ahna nimxu fuq it-taxxa li tinhareg mill-Prim’ Awla tal-Qorti Civili
mbaghad kemme-il darba jkun hemm il-valur indikat bhal f'dan il-kaz kien
hemm il-kundanna ghal hlas fis-sentenza in dizamina ta’ four three
eight zero nine zero euro (€438,090). Ahna nahdmu fuq [-ammont illi
jkun jidher fuq it-taxxa u nzidu t-terz tal-appell ghal kawtela. Ninforma
lil Qorti li xogholna hu dak mekkaniku li jiddependi fug l-ammonti gia
ezistenti fit-taxxa mahruga kif diga ghidt gabel u xogholna hu li nahdmu
biss il-kawtela u dan irid jigi depozitat biex jaghmel tajjeb ghal ispejjez
tal-kawza.....

“Nikkonferma li I-kawtela in kwistjoni nhadem a bazi tal-ammont illi gie
kristallizat fil-kawza ta’ prim’ istanza... 2”.

16. |d-Direttur Qrati Civili u Tribunali wkoll ikkonferma li I-kawtela

inhadmet sew. Fis-seduta tal-1 ta’ Frar 2017 xehed:

“... Nixtieq ninforma lil Qorti illi t-taxxa mertu tal-kawza odjerna nhadmet
fuq il-valur li rrizulta fil-process mertu tal-istess. Ir-Registratur hadimha
ai termini tal-Artikolu 249 tal-Kap. 12 tal-Ligijiet ta’ Malta li jistabilixxi I-
metodu kif ghandha tigi mahduma I-kawtela f'kaz ta’ appell.... *”.

2 Ara fol 32 tal-process.
8 Ara fol 41 tal-process.

17. Fin-nota tieghu tal-10 ta’ April 2018 I-istess Direttur Qrati Civili u

Tribunali mbaghad spjega kif fil-fatt inhadmet il-kawtela:

“Ii din il-kawtela nhadmet hekk:

“Ittiehed lI-ammont likwidat fis-sentenza li jammonta ghal €438,090, gie
komputat billi ntuzat ir-regola 3(1) tat-Tariffa A ghal dak li ghandu
x’jagsam mar-Registru u b’hekk ammonta ghal €5498.31, gie mizjud it-
terz tal-appell kif tghid ir-regola 3(5) tal-istess Tariffa biex ta total finali
ta’ €73314.

18. F'dan il-kaz |-oghla spejjez tal-appell, kienet is-somma stabbilita
mir-Registratur. L-appellanti ma ressqu I-ebda prova li tikkontradixxi dak

li xehed ir-registratur.

19. Peress li ma kienx maghruf x’ser tiddeciedi I-Qorti tal-Appell, ir-
registratur ghamel sew li I-kalkoli ghamilhom fuqg is-somma ta’ €438,090.
Ghalkemm is-sentenza tal-ewwel Qorti kienet ghadha m’hijiex gudikat, ir-
registratur ma kellux jiskarta dik is-sentenza. F’dak I-istadju kien hemm
somma likwidata ta’ €438,090. Hu veru li l-appellanti kienu geghdin
jikkontestaw dik is-sentenza, madankollu I-appellanti ma kellhom I-ebda
Certezza li I-Qorti tal-Appell ser taghtihom ragun. L-appellanti appellaw
mis-sentenza u talbu sabiex il-qorti tvarja s-sentenza fis-sens i
tikkonfermaha inkwantu lliberat lil Baldacchino mill-osservanza tal-
gudizzju u tirrevoka dik il-parti tas-sentenza li biha ¢ahdet I-e¢cezzjoni tal-
preskrizzjoni u tilga’ I-istess u ti¢had it-talbiet tal-attrici, jew

alternattivament thassar dik il-parti tas-sentenza fejn lagghet it-tieni, it-

4 Ara fol 257 tal-process.

tielet, ir-raba’ u I-hames talbiet attrici u tichad I-istess, jew tirriduéi I-valur

likwidat bhala danni dovut lill-attur.

20. Gia ladarba l-appellanti talbu wkoll ir-revoka ta’ dik il-parti tas-
sentenza li biha I-kumpanniji kienu kkundannati jhallsu €438,090, hu
owvju li r-registratur kellu jintaxxa l-ispejjez tal-appell ukoll fug dik is-

somma.

21. Wiehed irid jiftakar li fir-rikors promotur li ipprezentaw fit-3 ta’
Mejju, 2016 l-appellanti ilmentaw li I-mod kif ir-registratur iddetermina I-
garanzija. L-appellanti jsostnu li I-mod kif ipproc¢eda r-redistratur, “

huwa zbaljat u wasslet ghac-cahda taghhom ghall-ac¢ess ghall-Qorti kif
sejjer jigi hawn isfel spjegat”. Dak kien I-ilment taghhom fir-rikors
promotur. Pero’ rajna li r-registratur ikkalkola t-taxxa korrettement. Gia
ladarba fir-rikors tal-appell intalbet ir-revoka ta’ dik il-parti tas-sentenza
tal-Prim’Awla i biha l-appellanti kienu kundannati jhallsu s-somma ta’

€438,090, il-garanzija kellha tkun stabbilita fuq kalkolu ad valorem u

mhux fug somma mhux determinata kif jippretendu l-appellanti.

22. L-appellanti argumentaw ukoll li s-somma li ntalbu jhallsu bhala
garanzija kienet e¢cessiva, u ghamlu riferenza ghas-sentenza Kreuz v.

Polonja (28249/1995).

23. L-ammont stabbilit mir-registratur bhala garanzija kien €17,367
(ara nota li pprezenta r-registratur fl-10 ta’ April, 2018 a fol. 257).

Garanzija li tinghata qabel ma jinstema’ I-appell u tkopri I-ispejjez kollha

gudizzjarji tal-appell, cioe™ dawk tar-registru u spejjez legali tal-avukat u
prokuratur legali tal-appellat. Dan ovvjament sabiex jekk |-appell ma
jkollux ezitu favorevoli ghall-appellant, ikun hemm garanzija li tkopri I-
ispejjez tar-registru u l-ispejjez tal-avukat u prokuratur legali tal-parti I-
ohra. B’hekk ir-redistratur u I-parti I-ohra ma jkollhomx bzonn joqghodu
jigru wara l-appellant sabiex jigbru I-ispejjez gudizzjarji, fl-eventwalita™ li
l-appell ikun mi¢hud. Somma i hi ingas minn 4% tal-ammont in
kontestazzjoni. Meta tikkonsidra s-somma in kontestazzjoni, il-Qorti
m’hijiex tal-fehma li s-somma ta’ €17,367 bhala spejjez gudizzjarji hi
ecCessiva. Dan meta tqies li tinkludi I-ispejjez gudizzjarji ta’ registru,
avukat u prokuratur legali. Dan apparti li I-ligi tikkontempla pro¢edura
sabiex appellant jaghti I-garanzija bil-gurament minflok li jaghti garanzija
ghall-ispejjez permezz ta’ depozitu jew garanzija bankarja, u ghalhekk
jezisti rimedju jekk appellant m’ghandux il-mezzi sabiex jaghti |-garanzija
mehtieda. II-Qorti zzid li [-appell ma giex appuntat mil-lum ghal ghada.
Mill-atti jirrizulta li kienu ghaddew zgur 4 snin mid-data tal-prezentata tal-
appell sad-data tal-ewwel seduta tal-appell. Sa minn meta pprezentaw I-
appell il-kumpaniji kieku riedu, kienu f'posizzjoni li jkunu jafu bejn wiehed
u iehor x’kienet ser tkun il-garanzija li jkollhom jaghtu ghall-ispejjez

gudizzjariji.

24. Gia ladarba I-ilment tal-appellanti fir-rikors promotur kien limitat
ghal mod kif gie ntaxxat I-ammont li [-appellanti kellhom jaghtu b’garanzija

skont |-Artikolu 249 tal-Kap. 12°, il-Qorti ser tiegaf hawn.

25. It-tieni aggravju tal-appellanti hu dwar I-ispejjez. L-ewwel Qorti
kkundannat lir-rikorrenti sabiex ihallsu I-ispejjez kollha tal-kawza. ll-parti

dispozittiva tas-sentenza tagra:

“46.1. Tiddikjara li l-intimat Avukat Generali mhux il-legittimu
kontradittur ghall-proc¢edura in dizamina u tilliberah mill-osservanza tal-
gudizzju;

“46.2. Tirrespingi t-talbiet kollha tar-rikorrenti;

“46.3. Tirrespingi wkoll it-tieni (2) risposta tad-Direttur Qrati Civili u
Tribunali;

“46.4. Bl-ispejjez ta’ din il-procedura kontra r-rikorrenti in solidum”.

26. L-aggravju tal-appellant hu li:

I. L-ewwel Qorti ddedikat parti sostanzjali mis-sentenza fuq |-ec¢ezzjoni

preliminari dwar in-nuqgas ta’ uzu ta’ rimedju ordinarju;

ii. Ill-kjamat fil-kawza tad-Direttur tal-Artijiet kien instigat mill-Avukat
Generali, ghalkemm m’huwiex ¢ar mis-sentenza li I-prezenza tieghu

kienet mehtiega ghal finijiet tal-kawza.

5 Tant hu hekk li fir-rikors promotur ippremettew: “ll-lanjanza tar-rikorrenti hija tali li gieghda
tattakka direttament il-mod ta’ intaxxa b’'mod li fi¢-Cirkostanzi, r-rikorrenti, langas gatt ma
kellhom jaslu sal-mument tal-prezentata ta’ dak ir-rikors”. Ir-rikors li geghdin jirreferu ghalih hu
sabiex ikunu ezentati milli jaghtu I-garanzija skont I-artikolu 250 tal-Kap.12.

27. L-ec¢ezzjoni preliminari tad-Direttur Qrati Civili u Tribunali i r-
rikorrenti m’ghamlux uzu mir-rimedji ordinarji (paragrafu 2 tat-twegiba),
giet michuda (ara fol. 12 u 13 tas-sentenza). Ghalhekk dak il-fatt kellu

jigi kkonsidrat mill-ewwel Qorti fit-tgassim tal-ispejjez gudizzjarji.

28. Fir-rigward tal-kjamat fil-kawza tal-Awtorita tal-Artijiet, din kienet
mehtiega ghaliex fit-tielet talba r-rikorrenti talbet ir-revoka tas-sentenza
Direttur tal-Artijiet v. Alfred Baldacchino et (numru: 869/2007) li
nghatat fil-11 ta’ Marzu 2016 mill-Qorti tal-Appell. Ghalhekk I-Awtorita

tal-Artijiet altru milli kellha interess li tkun parti f'din il-kawza.

Ghal dawn ir-ragunijiet tiddeciedi I-appell billi tichad I-ewwel aggravju u
tilga’ parzjalment it-tieni aggravju. Tvarja s-sentenza tal-ewwel Qorti tas-
26 ta’ April, 2019 billi minflok tikkundanna lid-Direttur Qrati Civili u
Tribunal sabiex jaghmel tajjeb ghal 20% tal-ispejjez filwaqt li I-
kumplament huma a karigu tal-appellanti. L-ispejjez tal-appell jingasmu

bl-istess mod.

Joseph Azzopardi Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
mb

